
RRETH NESH 
 
 
Shoqata e Përpunuesve të Drurit të Kosovës (SHPDK) është themeluar në vitin 2004. 
SHPDK është organizatë jofitimprurëse për kompanitë në 
sektorin e përpunimit të drurit. 
Roli i SHPDK-së është të mbështesë këto kompani, 
dhe të avokoj në emër të tyre në nivelet legjislative dhe rregullore. 
SHPDK promovon interesat e kompanive të përpunimit të drurit në Kosovë. 
SHPDK mbështet këto kompani për të zgjeruar rrjetëzimin me 
bizneset vendore dhe ndërkombëtare, për të përmirësuar produktet dhe cilësinë, për të 
përmirësuar teknologjitë, dhe për të rritur produktivitetin, me fokus përfundimtar në rritjen e 
eksporteve. 

MISIONI 
 
 

• Promovimi i produkteve të drurit të prodhuara në Kosovë 
 

•  Identifikimi i klientëve dhe partnerëve të biznesit të huaj potencial 
 

• Rritja e anëtarësisë dhe mbështetja e anëtarëve me pjesëmarrje në panaire 
ndërkombëtare, misione biznesi, takime dhe ngjarje B2B 

 

• Ofrimi i trajnimeve profesionale për fuqinë punëtore ekzistuese dhe të ardhme 
të industrisë 

 

• Ofrimi i udhëzimeve për prodhuesit e Kosovës dhe të ndihmohen ata për të qenë 
konkurrues në tregjet ndërkombëtare dhe vendore 

 

• Të ndihmohen kompanitë të ndjekin tendencat globale dhe moderne në sektorin 
e tyre 

 

• Ofrimi i mbështetjes së nevojshme që ato të ngritin veten si marka të 
mirënjohura 

HYRJE 
 
Është kënaqësi e veçantë të paraqes këtë raport te periudhes Janar - Dhjetor 2023 që pasqyron punën e 
zellshme dhe të përkushtuar të Shoqatës së Përpunuesve të Drurit të Kosovës lidhur me përpjekjet e saja 
për mbështetje të kompanive për të zgjeruar rrjetëzimin me bizneset vendore dhe ndërkombëtare, për të 
përmirësuar produktet dhe cilësinë, për të përmirësuar teknologjitë, dhe për të rritur produktivitetin, me fokus 
përfundimtar në rritjen e eksporteve.  
Shoqata e Përpunuesve të Drurit të Kosovës (SHPDK) është themeluar në vitin 2004. SHPDK është 
organizatë jofitimprurëse për kompanitë në sektorin e përpunimit të drurit. Roli i SHPDK-së është të 
mbështesë këto kompani, dhe të avokoj në emër të tyre në nivelet legjislative dhe rregullatore. SHPDK 
promovon interesat e kompanive të përpunimit të drurit në Kosovë.  
Qëllimi i SHPDK-së është që të përkrah zhvillimin modern ekonomik të industrisë së drurit në Kosovë. 
 
Gjate kësaj periudhe ne kemi implementuar shumë projekte zhvillimore të cilat kanë pasur për qëllim 
promovimin e produkteve të drurit të prodhuara në Kosovës, pjesëmarrje në panaire ndërkombëtare, misione 
biznesi, takime dhe ngjarje B2B, trajnime profesionale për fuqinë punëtore ekzistuese dhe të ardhme të 
industrisë etj. 
 
SHPDK ka zhvilluar aktivitete të promovimit të industrisë së drurit në Kosovë, me qëllim të rritjes së tregut të 
produkteve të drurit të Kosovës, dhe të ndihmohen ata për të qenë konkurrues në tregjet ndërkombëtare dhe 
vendore. 
 
SHPDK ka zhvilluar projekte avokuese me qëllim të nxitjes së politikave me të favorshme fiskale. Të gjitha 
këto kanë një qëllim stimulimin e bizneseve kosovare, të ndihmohen ato të ndjekin tendencat globale dhe 
moderne në sektorin e tyre. 
 
SHPDK ka arritur të zhvillojë një rrjet të gjerë të kontakteve dhe të bashkëpunimit me ministri, asociacione të 
biznesit, ndërmarrës, institucione financiare, OJQ ndërkombëtare dhe vendore,me ekspert ndërkombëtare 
dhe vendor, me organizata qeveritare të huaja të cilat veprojnë në Kosovë dhe jashtë saj. 
 
Për të gjitha të arriturat dhe rezultatet e kesaj periudhe falënderojme stafin, bordin dhe antaret e SHPDK-së, 
që ishin pjese e aktiviteteve dhe te arriturave tona. 
 
Falenderojmë donatorët dhe institucionet tona për përkrahjen e fuqishme gjatë gjithë kësaj kohe, pa te cilët 
nuk do te ishte i mundur realizimi i këtyre aktiviteteve dhe arritja e këtyre rezultateve: 
 
USAID Kosovo Compete Activity 
GIZ Entrepreneurship Promotion 
GIZ Fit for Jobs 
IREX- Private Sector-Led Workforce Development 
Swisscontact FEGO (financuar nga Agjencia Suedeze për Bashkëpunim Ndërkombëtar për Zhvillim – SIDA) 
MINT – KIESA 
 
Gjithashtu falenderojmë bashkëpuntorët nga kompanitë Appdex dhe PIAR Creations në realizmin e 
aktiviteteve  dhe për korrektesinë në punën e tyre. 

STRUKTURA ORGANIZATIVE E SHPDK-së 

Kuvendi i SHPDK-së 
 
Kuvendi përbëhet nga 80 anëtarët e SHPDK-së 
 

 
Bordi i SHPDK-së 
 
Zenel Kelmendi         ................................................. Kryetar i SHPDK-së 
Hashim Deshishku    ............................................ Nënkryetar i SHPDK-së  
Sheqer Ukaj              ........................................................... Anëtar i Bordit  
Kreshnik Shehu        .....................Nënkryetar i dytë/Thesarist i SHPDK-së  
Miftar Veseli              ............................................................ Anëtar i Bordit  
Mentor Zekaj             ............................................................ Anëtar i Bordit       
Ekrem Shahini           ........................................................... Anëtar i Bordit        
Nazmi Mehmetaj        ........................................................... Anëtar i Bordit     
Imri Sopaj                   ........................................................... Anëtar i Bordit    
             
                         

Personeli                       
                                       
Arieta Vula             ....................... Drejtoreshë Ekzekutive     
 
Naser Pozhegu     ........................ Projekt Menaxher dhe Financa 
 
Liridona Kastrati    ........................ Koordinatore e Projekteve 
 
Halil Kaja              ......................... Financier 

SHËRBIMET E SHPDK-së gjate vitit 2023 
 
 

1. Promovimi i produkteve të drurit të prodhuara në Kosovës. 
 
Promovimi i produkteve të drurit të prodhuara në Kosovë është një mundësi të inkurajojë zhvillimin ekonomik 
lokal dhe të promovojë qëndrueshmërinë mjedisore. 
 

SHPDK kryen sherbime promovimi për anëtaret e saj përmes kanaleve të ndryshme promovuese si: 

• Promovim në web faqen e saj www.kosovowood.org. 

• Promovim përmes Katalogut të dizajnuar me rreth 100 kompani të industrisë së përpunimit të drurit. 

• Promovim përmes mediave sociale, i cili me shume perpjekje eshte arritur me sukses, ku prezenca 
e kompanive përmes shoqatës ka qenë shumë aktive, dhe është arritur një audiencë e knaqshme. 

• Promovim përmes ekspozimit në panaire nderkombetare. 

• Promovim përes misioneve B2B. 

• Rrjetizim midis kompanive vendore dhe atyre ndërkombëtare. 
 
 

    2.   Identifikimi i klientëve dhe partnerëve të biznesit të huaj potencial. 
 
Identifikimi i klientëve dhe partnerëve të biznesit të huaj në industrinë e drurit është një proces i rëndësishëm 
për kompanitë Anëtare që operojnë në këtë sektor. Kjo eshte arritur me: 

• Pjesëmarrjen e antarëve në ngjarje ndërkombëtare, panaire të ndryshme, takime B2B, vizita dhe 
konferenca përkatese për industrine e drurit, pjesëmarrje në grupet punuese me fokus industrinë 
dhe strategjinë e përpunimit të drurit. 

• Krijimin e platformave online, pra përmes Showroomit (E-commerce) i cili është duke u krijuar 
anëtaret do të kenë mundësi të tërheqin klientë të rinjë duke ofruar produkte dhe shërbime të 
pritshme për ta. 

• Bashkëpunim me organizatat ndërkombëtare ose rrjetet e ndërmarrjeve të lidhura me industrinë e 
drurit duke marrur pjesë në ngjarje dhe takime të tyre, prej të cilës Anëtarët bëjnë kontakte të 
rëndësishme me klientë dhe partnerë potencialë. 

 
 

3. Rritja e anëtarësisë dhe mbështetja e anëtarëve me pjesëmarrje në panaire 
ndërkombëtare, misione biznesi, takime dhe ngjarje B2B. 
 

SHPDK në vazhdimësi është në rritje të numrit të Anëtarësisë përmes një strategjie marketingu dhe 
promovimi duke prezentuar vlerën dhe avantazhet e antarësisë në Shoqatë.  

SHPDK tashmë shumë vite projekton, organizon dhe menaxhon panaire të ndryshme brenda dhe jashtë 
vendit, ku mund ti cekim panairet në te cilat antarët tash e disa vite kanë shprehur gatishmërinë për ekspozim 
të produkteve të tyre: 

• Imm Cologne në Gjermani. 

• Swiss Bau në Basel/Zvicër, 

• Konventa e  Industrisë së Drurit te Kosoves 
 
SHPDK-ja bën organizimin e konferencave, seminareve dhe workshope, pjesëmarrje në vizita dhe 
konferenca jashtë vendit me interes për kompanitë anëtare. Ndër organizimet më të rëndesishme mund ti 
cekim: 

• Takimet B2B/ rrjetëzime gjatë Konventës se Industrisë së Drurit te Kosoves . 

• Takimet B2B në Zvicër mes kompanive të industrisë së drurit të Kosovës me kompani kryesisht të 
diaspores në Zvicër. 

• Takimet B2B gjatë Imm Cologne mes kompanive Anëtare të Shoqatës me kompanite antare të UB 
në Gjermani. 

• Ngjarja ‘’Kosovo Day’’ në Imm Cologne mes kompanive ekspozuese të industrise së drurit të 
Kosovës me kompani dhe vizitorë të huaj gjatë panairit. 

• Misioni në Sofja të Bullgarisë, përmes vizitave në kompanitë antare të Klasterit të Mobilerisë të 
industrisë drurit në Bullgari, ku moren pjesë Antarët e SHPDK-së. 

• Misioni ne Burgas të Bullgarisë, në konferencën rajonale me mision evropian në të cilin morën pjesë 
Drejtoresha dhe disa antarë të Bordit të SHPDK-së, dhe është prezentuar Industria e Përpunimit të 
Drurit të Kosovës nga Drejtoresha e SHPDK-së 
 
 

4. Ofrimi i trajnimeve profesionale për fuqinë punëtore ekzistuese dhe të ardhme të 
industrisë. 

 
SHPDK-ja organizon trajnime të ndryshme profesionale për fuqinë punëtore ekzistuese dhe të ardhme të 
industrisë si: 

• Instruktor në Vendin e Punës.  

• Soft Skills Training.  

• Trajnime Profesionale në Industrinë e përpunimit të drurit. 

• Trajnime, praktikë pune dhe punësim i të papunëve në industrinë e drurit. 
 

 

5.  Ofrimi i udhëzimeve për prodhuesit e Kosovës dhe të ndihmohen ata për të qenë 
konkurrues në tregjet ndërkombëtare dhe vendore. 

 
SHPDK-ja ofron informata me interes për sektorin për anëtarët, informata për industrinë e drurit dhe statistikat 
për treg, informata për eksportin e prodhimeve vendore etj, shpallje dhe grante të ndryshme, mundësi biznesi, 
mundësi certifikimi të produkteve etj. 
SHPDK ofron trajnime dhe udhëzime për kompanitë antare që dëshirojnë të marrin pjesë në misione 
ndërkombëtare (ekspozime, b2b, rrjetëzime, pjesemarrje në konferenca). 

6. Të ndihmohen kompanitë të ndjekin tendencat globale dhe moderne në sektorin e tyre 
   
Pjesëmarrja në vizita panaire dhe konferenca është një mënyrë e shkëlqyer për të ndihmuar industrinë të 
ndjekë trendin. Këto ngjarje ofrojnë një platformë të shkëlqyer për kompanitë për të eksploruar inovacionet, 
të ndajnë idetë, dhe të bëjnë lidhje me aktorë të tjerë në fushën e tyre. Këtu janë disa mënyra se si 
pjesëmarrja në këto ngjarje ndihmon industrinë të ndjekë trendet: 
 
Eksplorimi i teknologjive të reja: Konferencat dhe panairet janë vendet ku shpesh paraqiten teknologji të reja 
dhe inovative. Duke marrë pjesë, përfaqësuesit nga kompanitë mund të mësojnë për teknologjitë e fundit 
dhe të shikojnë se si ato mund të përdoren në industrinë e tyre. 
 
Ngritja e ndërgjegjësimit për trendet aktuale: Duke dëgjuar prezentime nga ekspertë të fushës, ata mund të 
informoheni mbi trendet aktuale dhe sfidat që përballon industria. 
 
Bashkëpunimi dhe rrjetëzimi: Konferencat dhe panairet ofrojnë mundësinë për të bërë lidhje me profesionistë 
të tjerë, klientë potencialë, dhe partnerë të mundshëm.  
 
Përmirësimi i aftësive dhe dijes: Konferencat shpesh ofrojnë seminare dhe workshope të specializuara që 
mund të ndihmojnë në zhvillimin e aftësive dhe njohurive.  
 

 

7. Ofrimi i mbështetjes së nevojshme që ato të ngritin veten si marka të mirënjohura 
 
Pjesëmarrja aktive në evente ndërkombëtare është një mjet i rëndësishëm për të ngritur profilin e sektorit të 
drurit dhe për të tërhequr investime të reja në këtë industri. Disa nga mënyrat se si kjo pjesëmarrje kontribuon 
në arritjen e këtyre qëllimeve janë: 
 
Njohja e Industrisë: Pjesëmarrja në evente ndërkombëtare ja mundëson Shoqatës të prezantojë potencialin 
dhe fuqinë e sektorit të drurit në nivel global. Kjo njohje mund të rrisë ndërgjegjësimin ndër investitorët e huaj 
për mundësitë që ofron kjo industri. 
 
Prezantimi i ofertave: Eventet ndërkombëtare ofrojnë një platformë të përshtatshme për të prezantuar 
produktet dhe shërbimet e industrisë së drurit. Kjo është një mundësi e shkëlqyer për të treguar cilësinë, 
inovacionet dhe konkurrencën e sektorit. 
 
Krijimi i lidhjeve: Pjesëmarrja në këto evente mund të sjellë kompanitë në kontakt me investitorët e huaj, 
bizneset ndërkombëtare dhe partnerë potencialë. Ky rrjetëzim dhe bashkëpunim mund të sjellë investime të 
reja dhe marrëveshje biznesi. 
 
Nxitja e Investimeve të huaja: Duke prezentuar sektorin e drurit në mënyrë tërheqëse dhe duke ofruar 
informacion të rëndësishëm për klimën e investimeve në vend, Shoqata mund të nxisë investitorët e huaj të 
shqyrtojnë mundësitë për të investuar në industrinë e drurit. 
 
 

8. Avokim dhe Lobim  

SHPDK-ja bën avokim dhe lobim për mbrojtjen e interesave të bizneseve në industrinë e drurit të Kosovës 
duke marr pjesë takime të rëndësishme dhe të rregullta, anetare në këshille dhe grupe punuese tek 
institucionet, donatorët egzistues dhe të rinjë, ministritë në departamentet perkatese: 
 

•  Udheheqëse e Këshillit Sektorial për zhvillim të fuqisë punëtore në sektorin e  përpunimit të drurit, 
mbështetur nga IREX- USAID 

• Udheheqëse e strategjisë për industrinë e drurit në punëtoritë për Strategjinë e Specializimit të 
Mençur, udhëhequr nga Zyra për Planifikim Strategjik në kuader të ZKM. 

• Antare e Keshillit në Task Forcën për Arsimin Dual, udhëhequr nga MASHTI. 

• Antare në forumin për zhviliimin e politikave industriale të organizuara nga MINT për interesa të 
industrise së drurit. 

• Antare e këshillit në Agjencinë e pyjeve të Kosovës udhëhequr nga Ministria e Bujqësise, Pylltarisë 
dhe Zhvillimit rural.  

• Pjesëmarrje e rregullt dhe angazhim në Grow Agency, mbështetur nga ZKM të Kosovës. 
 
 

9.   Ndërmjetsime – Fasilitime 
 
SHPDK-ja bën rolin e ndërmjetësuesit për Kompanitë Anëtare duke i ofruar fuqi punëtore përmes Agjencisë 
së Punësimit të Republikës së Kosovës. Kjo ndihmon kompanitë të gjejnë dhe të sigurojnë punonjës të 
kualifikuar dhe të përshtatshëm për nevojat e tyre të punësimit, ndërsa gjithashtu ofron mundësi punësimi 
për qytetarët e Kosovës. Ky bashkëpunim midis SHPDK-së dhe Agjencisë së Punësimit është në dobi të të 
dyja palëve, duke ndihmuar në rritjen e mundësive për zvogëlimin e papunësisë dhe në përmirësimin e 
zhvillimit ekonomik të vendit. 

PROJEKTET E REALIZUARA NGA SHPDK 
 
Projektet e realizuara nga SHPDK përgjatë vitit 2023 dhe të mbeshtetura sipas donatoreve në vijim: (këtu 
perfshihen edhe disa projekte që kanë filluar në vitin 2022 dhe kanë perfunduar në vitin 2023):  

 
1. SHPDK - Projekti: Përfshrija e grave në industrinë e Përpunimit të Drurit 

Mbeshtetur nga: USAID Kosovo Compete Activity 
Periudha: Shtator 2022 – Janar 2023 
 

2. SHPDK - Projekti: Përmirsimi i Arsimit dhe Aftësimit Profesional në Industrinë e Drurit 
Mbeshtetur nga: GIZ Entrepreneurship Promotion  
Periudha: Nëntor 2022 – Mars 2023 

 
3. SHPDK - Projekti: Private Sector-Led Workforce Development 

Mbështetur nga: IREX-USAID  
Periudha: Janar 2023 – Dhjetor 2025 

 
4. SHPDK - Projekti: Exhibiting in International Trade Fairs  

Mbështetur nga: USAID Kosovo Compete Activity 
Periudha: Dhjetor 2022 – Gusht 2023 
 

5. SHPDK - Projekti: Praktikë dhe Punësim në Industrinë e Përpunimit të Drurit 
Mbështetur nga: GIZ Fit 4 Jobs 
Periudha: Janar - Dhjetor 2023 
 

6. SHPDK – Projekti: Promovimi i kompanive Kosovare ndërkombëtarisht përmes Takimeve B2B në 
Zvicër 
Mbështetur nga: Swisscontact FEGO (financuar nga Agjencia Suedeze për Bashkëpunim 
Ndërkombëtar për Zhvillim – SIDA) 
Periudha: Prill – Maj 2023 
 

7. SHPDK – Projekti: Krijimi i platformës së re dhe E commerce (Showroom) për SHPDK-në dhe 
Antarët  
Mbështetur nga: Swisscontact FEGO (financuar nga Agjencia Suedeze për Bashkëpunim 
Ndërkombëtar për Zhvillim – SIDA) 
Periudha: Janar – Nëntor 2023 

 
8. SHPDK – Projekti: Dizajnimi i Katalogut për Industrinë e Drurit 

Mbështetur nga: GIZ Entrepreneurship Promotion 
Periudha: Prill 2023 – Mars 2024 
 

9. SHPDK – Projekti: Promovimi NMV-ve në pronësi të grave dhe minoriteteve në Kosovë 
Mbështetur nga: USAID Inclusive Economic Engagement – implemented by CDF  
Periudha: Korrik 2023  

10. SHPDK – Projekti: Promovimi dhe ndërkombëtarizimi i industrisë së drurit të Kosovës 
Mbështetur nga: GIZ Entrepreneurship Promotion   
Periudha: Nëntor 2023-Maj 2024  
 

11. SHPDK – Konventa e Industrisë së Drurit të Kosovës – Edicioni i 6-të 
Mbështetur nga: MINT – KIESA, GIZ Kosovo, USAID Kosovo Compete Activity, USAID – IREX, 
ProCredit Bank, Bbros – MIKA, CARITAS – MARDI, Swisscontact, Growzillas, Kosovo Information 
Technology, PABST 
 

12. SHPDK – Ekspozimi në Panairin Swiss Bau dhe Stokholm Furniture Fair 
Mbështetur nga: MINT – KIESA 
                           Swiss Contact – PPSE 
                           Swiss Contact - FEGO 

 
 

 

1. SHPDK - Projekti: Përfshrija e grave në industrinë e Përpunimit të Drurit 
Mbështetur nga: USAID Kosovo Compete Activity 
Periudha: Shtator 2022 – Janar 2023 
 
 

          Qëllimi 
 

Qëllimi i përgjithshëm i këtij aktiviteti ishte promovimi i karrierës dhe edukimit të grave në sektorin e 
përpunimit të drurit duke hequr stigmën e grave që punojnë në përpunimin e drurit nëpërmjet një strategjie 
marketingu dhe promovuese përmes platformave të ndryshme, si offline ashtu edhe online. 
 
Objektivat kryesore ishin: 

• Identifikimi dhe përzgjedhja për trajnimin e pesëdhjetë (50) grave në profilet e zdrukthtarisë 

• Facilitim i kandidateve per realizimin e punes praktike pas trajnimit ne kompanite e industrise se 
drurit  

• Ofrimi i mundësive për punësim për të paktën 50% të të që përfundojnë me sukses programin e 
trajnimit dhe praktikës. 

 
          Realizimi dhe Aktivitetet nga SHPDK 
 

• Përgatitja dhe nënshkrimi i Memorandumeve të Bashkepunimit me Qendrat e Trajnimit SHEHU dhe 
DEKORITI 

• Përgatitja e materialeve të nevojshme për t'u përdorur për fushatën promovuese dhe informuese, 
p.sh Dizajnimi i një Posteri 

• Përgatitja e kritereve të përzgjedhjes së kandidateve 

• Pergatitja e formularit të Aplikimit 

• Krijimi i 2 videove të grave që aktualisht punojnë në industrinë e përpunimit të drurit 

• Postimi i thirrjes në Portal Pune dhe shpërndarja në mediat sociale 

• Promovim të programit nëper komuna të ndryshme 

• Bashkëpunim me Shoqata dhe Grupe të grave për ti përfshire në program 

• Vendosja e posterit në fakultete dhe shkolla të profileve pëkatëse  

• Rekrutim i kandidatëve që kane plotesuar kriteret   

• Shperndarja e kandidateve të perzgjedhura në Qendrat e Trajnimit bazuar në profilet që kanë 
aplikuar 

• Bashkëpunim i ngushte me Qendrat e Trajnimit: SHEHU dhe DEKORITI për pergatitjen e Agjendës 
për fillimin e grupeve të Trajnimit 

• Informim i kandidatëve për fillimin e trajnimeve 

• Monitorim i kandidateve gjatë trajnimit 

• Krijimi i 2 videove sukses storje gjatë vijimit të Trajnimeve 

• Ndermjetesim në mes kandidateve dhe kompanive Antare të Industrise së Drurit për realizimin e 
punës praktike 

• Shperndarje e kandidatëve nëper kompani, bazuar në lokacionet e kërkuara nga kandidatet 

• Monitorim i punës praktike të kandidateve nëper kompani 

• Ndermjetësim në mes kandiateve dhe kompanive për punesim pas përfundimit të punës praktike. 

• Raportim I rregullt ne USAID Kosovo Compete Activity për ecurinë e projektit 

• Krijimi i 2 videove sukses storje të grave të punësuara pas përfundimit të trajnimit dhe praktikës në 
kompani 

• Raportim përfundimtar dhe mbyllja e projektit 
 
           Rezultatet 
 

• Si rezultat i promovimit kemi pranuar 155 aplikime 

• 50 gra dhe vajza u trajnuan në dy Qendrat e Trajnimit: SHEHU dhe DEKORITI 

• 25 gra dhe vajza u punësuan në kompanitë Anëtare të SHPDK-së. 

• U krijuan dhe u publikuan 6 video promovuese dhe sukses storje. 

2. SHPDK - Projekti: Përmirsimi i Arsimit dhe Aftësimit Profesional në Industrinë e Drurit 
Mbeshtetur nga: GIZ Entrepreneurship Promotion  
Periudha: Nëntor 2022 – Mars 2023 

 
 
 Qëllimi 
 
Qëllimi i i projektit ishte trajnimi i kandidateve per Instruktor ne Vendin e Punes dhe zhvillimi i kapaciteteve 
për të përmirësuar aftësitë teknike dhe mësimore të stafit të kompanive partnere, shkollave partnere dhe 
industrisë në përgjithësi në mbarë Kosovën.  
 
Objektivat kryesore ishin: 

• Organizimi, përgaditja dhe implementimi  sipas kërkesës deri në 5 trajnime për instruktorët e vendit 
të punës sipas standardit të miratuar profesional të IVP, dhe  

• Postimi i thirrjes dhe përzgjedhja e një numri deri në 50 kandidatë për Trajnim. 

• Krijimi i rrjetizimit në mes të kompanive dhe shkollave të mesme profesionale. 
 
Realizimi dhe Aktivitetet nga SHPDK 
 

• Dizajnimi i Posterit për promovim 

• Pergatitja e kritereve për përzgjedhje 

• Postimi i thirrjes për Aplikim 

• Informim i i kompanive Antare për të marr pjesë në trajnime 

• Promovim i projektit në komuna të ndryshme 

• Promovim përmes mediave sociale 

• Rekrutim i kandidatëve për Trajnim 

• Shperndarja e kandidateve në grupe  

• Organizimi dhe implementimi i 5 target grupeve të trajnimit 

• Bashkëpunim i ngushtë dhe raportim i rregullt në GIZ 

• Pergatitja, nenshkrimi dhe vulosja e Certifikatave nga SHPDK 

• Verifikimi dhe Vulosja nga Autoriteti Kombetar i Kualifikimeve 

• Ceremonia e shpërndarjes së Certifikatave 

• Përmbyllje me sukses e projektit dhe raportim perfundimtar në GIZ  
 
Rezultatet 
 

• Si rezultat i promovimit kemi pranuar rreth 100 aplikime 

• Janë organizuar dhe implementuar 5 Trajnime për Instruktor në Vendin e Punës 

• 70 kandidatë kanë marr pjesë në Trajnime 

• Janë certifikuar 70 kandidate si rezultat i projektit. 

3. SHPDK - Projekti: Private Sector-Led Workforce Development 
Mbështetur nga: IREX-USAID  
Periudha: Janar 2023 – Dhjetor 2025 
 
 

Qëllimi 
 
Qëllimi i projektit ishte formimi i Këshilli i Fuqisë Punëtore të Sektorit të Përpunimit të Druriti cili është krijuar 
me qëllim të bashkimit të sektorit privat, ofruesve të trajnimit dhe zhvillimit të fuqisë punëtore, institucioneve 
të pushtetit qendror dhe vendor, shoqërisë civile, diasporës dhe organizatave donatore për të përcaktuar 
nevojat e zhvillimit të fuqisë punëtore dhe mbështetjen e zgjidhjeve të zhvillimit të fuqisë punëtore për qëllime 
të arsimit dhe aftësimit profesional (AAP). 
 
Realizimi dhe Aktivitetet nga SHPDK 
 

• Nënshkrimi i Marrëveshjes 3 vjeqare në mes të SHPDK dhe PSWD  

• Publikimi i rregullt i të dhënave të nxjerra nga hulumtimet në kanalet e mediave sociale të SHPDK-
së 

• Takime të rregullta me Keshillin e Fuqisë Punëtore të Sektorit të Përpunimit të Drurit 

• Pjesëmarrje në panelet e vendosjes së kritereve për Grante 

• Publikim i shpalljes për Grante në Industrinë e Drurit 

• Informim i kompanive Antare për shpalljen e grantit direkt përmes emailit dhe kanaleve tjera 
informative 

• Takime të rregullta me mentorin e përzgjedhur të diasporës ‘Peer-to-Peer Diaspora Mentorship 
Acivity’ 

• Pjesemarrje në komisionin e vlersimit të projekt propozimeve 

• Pjesemarrje e përbashket me IREX dhe 3 Këshillet e formuara: IREX - SHPDK – STIKK – AGRO  
 
Rezultate 
 

• 11 Aplikacione për grante janë pranuar nga sektori I Përpunimit të Drurit 

• 4 Aplikacione kanë hyrë në listë të ngushtë 

• Nga sektori I drurit janë përzgjedhur 2 përfitues. 

• Janë nënshkruar grantet me dy përfituesit e granteve. 

4. SHPDK - Projekti: Exhibiting in International Trade Fairs  
Mbështetur nga: USAID Kosovo Compete Activity 
Periudha: Dhjetor 2022 – Gusht 2023 
 

 

Ekspozimi i kompanive nga Kosova në IMM Cologne, 4-7 qershor 2023 
 
 
Qëllimi 

 
SHPDK tashmë 7 vite deri më tani merret me projektimin, menaxhimin dhe organizimin e pjesëmarrjes së 
kompanive nga Kosova në Panairin Ndërkombëtar të Mobiljeve IMM Cologne.  
Ekspozita në IMM Spring Edition ishte e para e këtij lloji në vitin 2023 nga fusha e mobiljeve. 

Objektivat kryesore ishin: 
 
• Ekspozita e kompanive në IMM Cologne 2023 

• “Kosova Day”; ngjarja në panair në shtandet e Kosovës 

• Takime B2B biznes në biznes (Kosovë dhe diasporë) 

Realizimi dhe Aktivitetet nga SHPDK 
 

• Përgatitja e projekt propozimeve me kërkesë të veçantë për donatorët potencial. 

• Konfirmimi i pjesemarrjes dhe rezervimi i hapësirës 

• Hapja e thirrjes nga SHPDK për aplikim të kompanive 

• Përzgjedhje e kompanive për pjesemarrje në ekspozim 

• Takime me kompani çdo muaj për koordinim dhe informim për rregullat e ekspozitës 

• Kompanitë e përzgjedhura nga SHPDK jane raportuar dhe jane ndryshuar tre here për shkak të 
ndryshimeve të paparitura nga IMM Cologne-si organziator të Panairit 

• SHPDK-ja është kujdesur për të gjithë procedurën e regjistrimit të kompanisë deri në përzgjedhjen 
e hapësirës për çdo pjesëmarrës apo kompani ekspozuese 

• Koordinimi i punës me USAID Kosovo Compete Activity dhe KIESA, duke bërë njoftime dhe raporte 
kohë pas kohe. 

• Kompanitë ekspozuese të interesuara për ekspozim dhe ato qe u përzgjedhen në 3 javët e fundit 

nga SHPDK për shkak të anulimeve që SHPDK kishte nga disa kompani janë: 

o ELNOR 

o PROMOBI 

o SOFA & Divani 

o TREVENTI 

o MERCOM 

o HBAH HOTI 

o TIKI DESIGN 

• Kërkesa për hapësirë rezervuar nga kompanitë 375 m2 

• Korrespondencë me organizatorin në Gjermani për promovimin e detajuar të kompanive në portalin 

e faqes IMM. 

• SHPDK ka lobuar qe ne platformen e IMM Cologne të paraqitet KOSOVA si shtet e jo sikur ka qene 

e identifikuar KS ose XK. 

• SHPDK ka lobuar me organizatorët në Gjermani që numrat prefix të promovuar në platoforme të 
ndryshojne nga +381 ne +383 

• SHPDK përgatiti materialet promovuese për të tri ngjarjet dhe i ka shperndarë me kohe para secilës 
ngjarje 

• Ekspozimi i kompanive në IMM Cologne 2023 

• SHPDK organizoi Ditën e Kosovës dhe ftoi ekspozuesit, klientët potencial që të marrin pjesë në një 
koktej të organizuar në shtandin e KOSOVËS 

• SHPDK organizoi takimet B2B dhe në koordinim me stafin përgjegjës nga USAID Kosovo Compete 
Activity kontraktoi Unionin e Bizneseve UB për organizimin e ngjarjes B2B. 
 

Rezultatet 
    

• 7 kompani ekspozuan në Panairin Imm Cologne  

• Kompanitë raportuan një pjesëmarrje shumë pozitive 

•  Sipas vlerësimit të SHPDK-së, secila kompani ka pasur më shumë se 100 klientë potencialë të 
raportuar (raporte të shkruara) gjatë 4 ditëve të panairit. 

• Ndryshe nga viti 2019, klientët potencial ishin mesatarisht deri në 40, sipas raportit të SHPDK-së për 
ekspozuesit e vitit 2019 në IMM Cologne) 

• Kompanitë ishin shumë aktive për të promovuar materialet e tyre. 

• Secila kompani menjeherë pas panairit javën e dytë kanë konfirmuar që kanë shkëmbyer 
mesatarisht me kliente nga 4-5 oferta . 

• Potenciali i ri i vendit për eksport janë: Gjermania, Belgjika, Anglia, SHBA, Afrika etj. 

5. SHPDK - Projekti: Praktikë dhe Punësim në Industrinë e Përpunimit të Drurit 
Mbështetur nga: GIZ Fit 4 Jobs 
Periudha: Janar - Dhjetor 2023 

 
 
Qëllimi 
 
Qëllimi i projektit është të rrisë mundësitë për punësim duke i përshtatur punëkërkuesit me punëdhënësit 
potencial në sektorin e përpunimit të drurit dhe duke rritur bashkëpunimin ndërmjet sektorit privat dhe 
institucioneve të punësimit. SHPDK do të bashkëpunojë ngushtë me APRK për të organizuar dhe 
implementuar praktikën në punë. Pritjet nga ky program janë që 50% e praktikantëve të qëndrojnë në punë.  
 
Objektivat kryesore të projektit janë si më poshtë: 
 

• Të ofrojë një mundësi për të diplomuarit e AAP-së/të papunët e regjistruar për të përfituar nga 

praktika dhe duke rritur kështu shanset e tyre për të fituar një vend pune. 

• Te perfitojnë deri në 40 kompani sektoriale me fuqi puntore të kualifikuar 

• Të përfitojnë 100 te rinje mosha 17-29 vjeqare praktike me pagese 

• Të rritet bashkëpunimi ndërmjet sektorit privat dhe agjencisë së punësimit. 

 
Realizimi dhe Aktivitetet nga SHPDK 
 

• SHPDK ka bërë kërkesë në Agjencionin e Punësimit të Republikës së Kosovës për angazhimin e 
100 te rinjëve punëkërkues si trajnim në punë në industrinë e drurit në Kosovë. 

• SHPDK mbante takime të rregullta me përfaqesues të Agjencionit për të inicuar këtë aktivitet dhe 
për ta shtyer përpara, duke i pasur parasysh nevojat e sektorit për fuqi puntore të kualifikuar 

• Informim i kompanive antare për projektin dhe për të shfrytëzuar mundesinë të aplikojnë për kërkesë 
për fuqi punëtore 

• Organizimi dhe implementimi I Trajnimit për Shkathtesi të Buta ‘’Soft Skills Training’’ per grupin e 
pare te praktikanteve te angazhuar 

• Vizitë e përbashket me GIZ në shkollën ‘’Zenel Hajdini’’ ne Ferizaj me qellim te prezentimit te projektit 

• Vizitë e përbashkët me GIZ në kompanitë e OXA Group ne Ferizaj për ti informuar për projektin dhe 
për të diskutuar mundësinë për pranimin e praktikantëve 

• Vizitë e përbashket me GIZ në shkollen ‘’Shaban Spahija’’ në Pejë me qellim të prezentimit të 
projektit 

• Vizitë e përbashkët me GIZ në kompanite: Ukaj dhe Green House 

• Takime të rregullta të SHPDK-se me përfaqesuesit e projektit nga GIZ 

• Vizita te bazhdueshme per bashkepunim me shkollen ‘’Fehmi Lladrovci’’, ‘’Zenel Hajdini’’, ‘’Lutfi 
Musiqi’’, CoC Skendraj etj. 

• Organizimi i Panairit të Punës 2023 në Ferizaj, ku SHPDK ishte bashkëorganizator, përfshiu 
bashkëpunim të ngushtë me disa partnerë kyç, duke përfshirë GIZ Kosova, Komunën e Ferizajt, 
Universitetin e Shkencave të Aplikuara në Ferizaj dhe Odën Ekonomike të Kosovës 
 

• SHPDK menjëherë ka filluar të njoftojë kompanitë anëtare nga Komuna e Ferizajt dhe rrethina për 
organizimin e Panairit të Punës më 18 tetor. Njoftimi është bërë përmes emailit, telefonatave dhe 
vizitave personale në kompani. 

• SHPDK ka promovuar në vazhdimësi Panairin e Punës në platformat e saj sociale. Promovimi në 
mediat sociale është një mjet efektiv për të ndihmuar në rritjen e pjesëmarrjes dhe ndikimit të Panairit 
të Punës. 

• Organizimi dhe implementimi I Trajnimit për Shkathtesi të Buta ‘’Soft Skills Training’’ per grupin e 
dyte dhe të tretë të praktikanteve të angazhuar. 
 
 

Rezultatet 
 

• Aprovim i kërkesës nga Agjencioni i Punësimit 

• Janë trajnuar 72 kandidate në tre grupe te organizuara të Trajnimit ‘’Soft Skills Training’’ 

• Rreth 40 kompani kane angazhuar praktikantë të rinjë 

• 128 kandidatë kanë filluar praktikën në kompanite e Industrisë së Drurit 

• Të gjitha shkollat e mesme që e kanë profilin e Përpunimit të Drurit dhe Dizajn Interieri kanë shprehur 
gatishmërinë për bashkepunim për ti derguar nxënësit në praktikë. 

• Në Panairin e Punës 2023 në Ferizaj morën pjesë gjithsej 19 kompani nga Industria e Përpunimit të 
Drurit. 

• Për më tepër, rreth 200 punëkërkues vizituan Panairin e Punës. 

6. SHPDK – Projekti: Promovimi i kompanive Kosovare ndërkombëtarisht përmes 
Takimeve B2B në Zvicër 
Mbështetur nga: Swisscontact FEGO (financuar nga Agjencia Suedeze për 
Bashkëpunim Ndërkombëtar për Zhvillim – SIDA) 
Periudha: Prill – Maj 2023 

 
 
Qëllimi  
 
SHPDK tashmë shume vite projekton, menaxhon dhe organizon pjesmarrjen e firmave nga Kosova në takime 
B2B. Këtë radhe SHPDK organizon grupin e kompanive nga komuna e Ferizajit për pjesemarrje në B2B 
Zvicer. Swisscontact, nëpërmjet projektit FEGO, me fokus në mbështetje të sektorit të mobilerisë kishte për 
qëllim të mbështesë kompanitë e komunës së Ferizajt për të përmirësuar qasjen dhe mundësitë në eksport. 
Kjo u realizua përmes bashkëpunimit me Komunën e Ferizajt në bashkëfinancimin e aktiviteteve zhvillimore 
si dhe Shoqatën e Përpunuesve të Drurit të Kosovës për facilitim të aktiviteteve në teren. Këto aktivitete të 
përbashkëta kishin për qëllim të kontribuojnë në zhvillimin e qëndrueshëm të sektorit të mobilerisë në 
Komunën e Ferizajt, promovimin e eksportit, rritjen e të hyrave në këtë sector dhe rritjen e punësimit. 
 
Realizimi dhe Aktivitetet nga SHPDK 
 

• SHPDK ka bashkëpunuar ngushtë me FEGO-n dhe Komunën e Ferizajt për përgatitjen e kritereve 
bazë për përzgjedhje të NMVM-ve për shpalljen e thirrjes nga komuna e Ferizajt.  

• SHPDK ka shpallur thirrjen për Aplikim për pjesëmarrje në B2B 

• SHPDK ka marr pjesë në përzgjedhjen e NMVM-ve në komisionin e themeluar bashkë me Komunën 
e Ferizajt dhe FEGO-n pas mbylljes së thirrjes. 

• SHPDK ka marrë përsipër organizimin e aktiviteteve logjistike, siç eshte udhëtimi dhe akomodimi. 

• SHPDK ne koordinim me stafin pergjegjes nga Projekti FEGO dhe Komunen e Ferizajit kontratoi 
ALB Info për organizim të ngjarjes B2B në Zvicer.  

• SHPDK ka pranuar participimin financiar të NMVM-ve në shumën e specifikuar, në thirrjen për 
aplikim.  

• SHPDK ka asistuar NMVM-të e përzgjedhura në përgatitje për prezentim para kompanive zvicerane.  

• SHPDK ka koordinuar aktivitetet dhe logjistikën me entitetin ko-facilitues në Zvicër. 

• Drejtoresha e SHPDK gjatë gjithë kohës është kujdesuar dhe ka percjellë delegacionin kosovar. 
• SHPDK do të monitoroj impaktin e aktivitetit B2B në baza vjetore për vitet 2023, 2024, dhe 2025, 

duke matur numrin dhe shumat e kontratave të lidhura me kompanitë zvicerane. 

 
Rezultatet 

 

• U realizuan me sukses takimet B2B në Zvicër 

• 22 kompani nga Ferizaji moren pjesë në takimet B2B  

• Sipas vlerësimit nga SHPDK, çdo kompani kishte në 3 ditët e takimeve rreth 10 klientë të      
mundshëm të raportuar (raporte me shkrim) 

• Tashme 4 nga kompanite kanë arritur ti realizojnë marrveshjet e para, dhe vlera totale ne euro 
është mbi 1.7 milion Euro 

7. SHPDK – Projekti: Krijimi i platformes së re dhe E commerce (Showroom) për SHPDK-
në dhe Antarët  
Mbështetur nga: Swisscontact FEGO (financuar nga Agjencia Suedeze për 
Bashkëpunim Ndërkombëtar për Zhvillim – SIDA) 
Periudha: Janar – Nëntor 2023 

 
 
Qëllimi  
 
Një nga qëllimet e SHPDK-së është të forcojë praninë dixhitale të sektorit dhe promovimin e NMVM-të të 
sektorit, përmes përmirësimit të faqes sonë të internetit që mundëson që të gjithë anëtarët e shoqatës dhe 
të tjerët të prezantohen më mirë dhe të kenë shanse më të larta për ndërveprim online me furnitorët lokalë, 
blerësit, ose partnerët e tjerë të mundshëm ndërkombëtarë. Si rezultat, NMVM-të e mobiljeve përfitojnë me 
shitje më të larta nëpërmjet qasjes dhe shfrytëzimit më të mirë të mundësive të tregut me prani më të lartë 

në tregjet e eksportit dhe vendas. Për këtë aktivitet, AWPK ka kontraktuar projektin FEGO (financuar nga 
Agjencia Suedeze për Bashkëpunim Ndërkombëtar për Zhvillim – SIDA) dhe implementuar nga Swisscontact 
në Kosovë. 
 
Realizimi dhe Aktivitetet nga SHPDK 
 

• SHPDK gjatë kesaj periudhe në vazhdimesi ka mbështetur kompanine Appdex e cila ishte 
kontraktuar për krijimin e platformes dhe showroomit  

• Stafi i SHPDK-se ka siguruar të dhënat nga Antarët për ti vendosur në platformen e re 

• SHPDK vazhdimisht ka furnizuar kompaninë Appdex me të dhëna të reja për Anetarët e saj. 

• SHPDK ka selektuar të gjitha dokumentet  e nevojshme për publikim dhe i ka dërguar tek Appdex 

• SHPDK ka ndarë me kompaninë Appdex të gjitha lajmet e reja, promovimet etj. 
 
Rezultatet 
 

• Appdex ka krijuar platformen e re të SHPDK-së si dhe E-commerce 

• Appdex ka filluar publikimin e të dhënave në platforme rreth Antarëve dhe kategorive tjera.  
 
 
 
 

8. SHPDK – Projekti: Dizajnimi i Katalogut për Industrinë e Drurit 
Mbështetur nga: GIZ Entrepreneurship Promotion 

            Periudha: Prill 2023 – Mars 2024 
 
 
Qëllimi 
 
SHPDK në takimet e përbashketa me GIZ, prezentoji nevojën dhe rëndësinë për Dizajnimin e një Katalogu 
për industrinë e drurit në Kosovë. 
Katalogu mund te shërbejë si mjet i rëndësishem marketingu dhe promovimi në panaire të ndryshme 
kombëtare dhe ndërkombetare, promovim në ambasada etj.  
Bazuar në këtë, GIZ kontraktoji kompaninë Piar Creations për dizajnimin e një katalogu për Shoqatën e 
Përpunuesve të Drurit të Kosovës. Ky katalog do tv përfshijë afërsisht 100 kompani që merren me këtë 
industri i cili do të jetë edhe në formatin online ku SHPDK e prezanton atë edhe nëpër panaire të ndryshme 
ndërkombëtare. 
 
Realizimi dhe Aktivitetet nga SHPDK 
 

• SHPDK informoji Anetarët rreth dizajnimit të Katalogut nga ana e Kompanise PIAR Creations dhe 
rëndësisë së tij. 

• SHPDK filloj me grumbullimin e të dhenave të nevojshme për Katalog tek Antarët  

• SHPDK vazhdimisht i ka percjellur të dhenat tek kompania Piar Creation 

• SHPDK dërgoji tek Bordi tri versione të Katalogut për përzgjedhje 

• SHPDK mbante takime të rrregullta me perfaqesues të Piar Creation për ecurinë e dizajnimit të 
Katalogut 

 
Rezultatet 
   

• U bë përzgjedhje e versionit të Katalogut nga Bordi I SHPDK-së 

• Rreth 60 kompani deri më tani i kanë dërguar të dhënat për katalog 

• Kompania Piar Creation e ka derguar draftin e parë të katalogut për rishikim 

• SHPDK ndau me Antaret draftin e Katalogut në mënyrë që të kontrollohen të dhenat dhe të merren 
komentet, sugjerimet e tyre rreth faqes se tyre në katalog. 

 
 
 
 
 

9. SHPDK – Projekti: Promovimi NMV-ve në pronësi të grave dhe minoriteteve në Kosovë 
Mbështetur nga: USAID Inclusive Economic Engagement – implemented by CDF  
Periudha: Gusht 2023  
 

Qëllimi i marrëveshjes së nënshkruar në mes të SHPDK-së dhe projektit të USAID-it Inclusive Economic 
Engagement (IEEA) të implementuar nga CDF është bashkëpunimi afatgjatë me qëllim të ofrimit të 
shërbimeve të SHPDK-së për kompanitë bashkëpunuese të CDF në pronësi të grave dhe minoriteteve në 
Kosove.  

 
Deri me tani gjatë muajit gusht janë nenshkruar 3 marrëveshje me kompani bashkëpunuese të CDF dhe janë 
bërë Antarë në SHPDK. 
 
 
 

 

10. SHPDK – Projekti:  Promovimi dhe ndërkombëtarizimi i industrisë së drurit të Kosovës 
Mbështetur nga: GIZ Entrepreneurship Promotion 

            Periudha: Nëntor 2023-Maj 2024  
 
Qëllimi 
 
Qëllimi i këtij projekti është të ofrojë mbështetje për SHPDK-në në zhvillimin e një harte interaktive të 
industrisë së drurit, të koordinojë dhe të organizojë me sukses konventën e industrisë dhe të sigurojë një 
pjesëmarrje aktive dhe të suksesshme në panairin ndërkombëtar Swiss Bau. Këto veprime synojnë të 
ndikojnë pozitivisht në promovimin, zhvillimin dhe rrjedhshmërinë e industrisë së drurit, duke krijuar një 
platformë të fuqishme për shkëmbimin e njohurive, përvojave dhe mundësive të biznesit në nivel lokal dhe 
ndërkombëtar. 

 
Aktivitetet nga SHPDK 

• Krijimi i një Harte Interaktive për Industrinë e Drurit 

• Organizimi I Konventës së Industrisë së Drurit dhe garës studentore për Dizajn 

• Pjesëmarrje në Panaire Ndërkombëtare dhe B2B 

• Antarësim në Organizata Ndërkombëtare Sektoriale 

 
 
 

11. SHPDK –  Konventa e Industrisë së Drurit të Kosovës – Edicioni i 6-të 
Mbështetur nga: MINT – KIESA, GIZ Kosovo, USAID Kosovo Compete Activity, USAID 
– IREX, ProCredit Bank, Bbros – MIKA, CARITAS – MARDI, Swisscontact, Growzillas, 
Kosovo Information Technology, PABST 
 

Qëllimi 

 
Objektivi kryesor i Konventës së Industrisë së Drurit (KWIC) ishte të ofronte një platformë rrjetëzimi për 
prodhuesit e mobiljeve në Kosovë, agjencitë qeveritare, donatorët, blerësit ndërkombëtarë dhe atyre 
vendore, si dhe të gjithë aktorët e tjerë të industrisë së drurit. Pjesë e konventës ishin forume të ndryshme 
ku ekspertë dhe folës ndërkombëtarë prezantuan tema të ndryshme për industrinë e drurit. Kompanitë 
kosovare të përpunimit të drurit (21) ekspozuan produktet e tyre për publikun, ndërsa studentët prezantuan 
dizajnet e tyre të mobiljeve si pjesë e konkursit të dizajnit të studentëve. Në total, janë mbajtur rreth 200 
takime Business-to-Business (B2B) në agjendë dy ditore. Në fund, të gjithë studentët pjesëmarrës në konkurs 
morën certifikatat e pjesëmarrjes, ndërsa fituesit e konkursit studentor morën çmimet e tyre. 

 
Objektivat e arritura të Konventës së Industrisë së drurit ishin: 

• Konkurrueshmëria, potenciali, eksportet, financimi dhe zhvillimi i industrisë së përpunimit të drurit në 

Kosovë.  

• E-commerce dhe digjitalizimi në industrinë e drurit.  

•  Mbështetja nga partnerë të ndryshëm ndërkombëtarë dhe institucionalë në Kosovë.  

• Rritja e ndërgjegjësimit të publikut për rëndësinë e sektorit të drurit dhe mobiljeve për punësimin dhe 

rritjen ekonomike.  

Bashkëpunimi mes akademisë dhe sektorit privat për promovimin dhe zhvillimin e inovacionit 
 
Realizimi dhe Aktivitetet nga SHPDK 
 

• Kërkese tek donatorët, KIESA edhe aktere tjere për përkrahje të Konventës 

• Pergatitja e projekt propozimeve dhe dorzimi tek donatorët  

• Menaxhimi dhe organizimi i plotë i kësaj ngjarjeje u realizua nga SHPDK, me konsultime, aprovime 
dhe marrjen e sugjerimeve edhe nga palet e interesit pra partnerët mështetës 

• SHPDK organizoi një ekspozitë produktesh të kompanive kosovare. Kompanite që moren pjese ne 
ekspozimin e produkteve “Made In Kosova” ishin: Pro Credit Bank, Kosova Information 
Technology, Jaba Wood, Promobi, Bbros, Vater 1954, Line Group, Ciao Berto, Antracit, Mobile 
Dekor, Lumi, Elnor, Shehu, Hoti, Green House, Albed, Dijamant, 3D Dizajn MS, LA Guster DIY, 
Shehu Academy, Dekoriti Training Center. 

• Stafi i Stafi SHPDK-së  ka bashkëpunuar me katër universitete të ndryshme si: UBT,  Universiteti i 
shkencave të aplikuara në Ferizaj, AAB si dhe Akademia Evolucion ku jane planifikuar dhe  janë 
organizuar sesione informuese rreth garës studentore për dizjan 

•  Ekipi i  SHPDK-se  ka qenë në kontakt të vazhdueshëm me profesorët dhe përfaqësuesit nga zyra 
e karrierës në të  gjitha universitetet më lartë.   

• SHPDK organizoi edhe ekspozite te finalsiteve ne Garen per Diazjn qe u mundesua nga 
bashkëpunimi i ngushte me keto 4 Universitetet e dizajnit dhe arkitektures. 

• Si pjesë e konventës u organizuan edhe Takimet Business-to-Business në të cilën kompanitë 
vendore ndërvepruan me njëra-tjetrën dhe shkëmbyen informacione me ekspertë vendas dhe 
ndërkombëtarë të cilët ishin të pranishëm në KWIC 2023. 

• Ekipi i SHPDK-së ka shpërndarë çeqet dhe letrat konfirmuese të nënshkruara nga fituesit e e gares 
per dizajn dhe ka transferuar shumat e fituara në llogaritë e tyre bankare sipas shpërblimeve të 
garës. 

 
Rezultatet 
 

• Konventa e gjashtë e Kosovës për Industrinë e Drurit ishte një ngjarje shumë e suksesshme duke 
mbledhur më shumë se 360 pjesëmarrës të regjistruar, si nga sektori i industrisë së drurit ashtu edhe 
nga publiku. 

• Edicioni i gjashtë i Konventës së Industrisë së Drurit në Kosovë u pasqyrua gjerësisht nëpërmjet 
shumë kanaleve të ndryshme, duke përfshirë televizionet, radio, media të shkruara dhe platformat 
online të lajmeve. Televizionet, përfshirë RTK, transmetuan ngjarjen drejtpërdrejt. Gjithashtu, dy 
intervista u zhvilluan në vendin e konventës me drejtoreshën ekzekutive, Znj. Arieta, për emisionet 
televizive Klan Kosova dhe RTK. Kjo bëri që konventa të marrë një ekspozim të gjerë në media, 
duke ndikuar në ndërgjegjësimin dhe interesin e publikut në lidhje me sektorin e industrisë së drurit 
në Kosovë. 

• Pjesëmarrësit në forume dhe panele të ndryshme ishin në gjendje të diskutonin dhe analizonin 
çështjet përkatëse dhe patën mundësinë të shprehnin shqetësimet e tyre dhe të merrnin përgjigje. 

• Gjatë Konventës u zhvilluan mbi 200 takime ndërmjet kompanive dhe partnerëve potencialë, duke 
përfshirë tregtarët nga Kosova, agjentët dhe bashkëpunimin e mundshëm ndërmjet kompanive 
ekspozuese. 

• Janë ndarë çmimet për 3 finalistet të cilet u vleresuan nga komisioni me më shume pike: Ngadhenjim 
Ismani, USHAF -  Vendi 1re  = 1000 Euro, Mona Limoni,  Akademia Evolucion - Vendi 2te  = 700 
Euro, Altin Rexhepi , Akademia Evolucion - Vendi 3te  = 500 Euro 

12. SHPDK – Ekspozimi në Panairin Swiss Bau dhe Stokholm Furniture Fair 
Mbështetur nga: MINT – KIESA 
                           Swiss Contact – PPSE 
                           Swiss Contact - FEGO 

 
 
SHPDK është në përgatitje për të marrë pjesë në dy panairë ndërkombëtare. Thirrja për aplikim në KIESA 
është e hapur dhe pritet të publikohen rezultatet e përzgjedhjes së kompanive pjesëmarrëse. Pas publikimit 
të rezultateve, planifikohet organizimi i grupeve për pjesëmarrje në panair, duke siguruar një përgatitje 
efikase dhe koordinim të ngjarjes. 

 
 
 
REZULTATET DHE TË ARRITURAT E SHPDK-së gjatë periudhes Janar – Shtator 2023 
 
 
 
TRAJNIMET në Industrinë e Drurit 
 

• 12 grupe te trajnimit  

• 192 kandidatë të Trajnuar dhe Certifikuar 
 
 
PRAKTIKA dhe PUNËSIMI në industrinë e Drurit 
 

• 170 kandidatë në praktikë  

• 70 kandidatë të punësuar 
 
 
EKSPOZIME dhe B2B 
 

• 30 kompani morën pjesë në ekspozim 

• Rreth 530 takime B2B 
 
 
MOU të nënshkruara 
 

• MoU 3 vjeqare me IREX-USAID  

• MoU me CDF - USAID 

• MoU me Ministrinë e Financave, Punës dhe Transfereve (APRK) 
 
 
PROMOVIM 

• 6 video promovuese për Industrinë e drurit 

• Mbi 360 pjesmarrës në Konventë 

• Platforma e re e SHPDK dhe E-commerce  

• Katalogu i industrisë së Drurit 
 
 
 
 
 
 
 
 
 
 

ANËTARËT E SHPDK-së 
 

Nr. Emri i Kompanise Personi Kontaktues Website 

1 BINNI Bedri Fazliu www.binni.biz 

2 DAQA Nexhmedin Sadiku www.daqa-ks.com 

3 PALMA Ekrem Shahini www.palma-mobilje.com 

4 AHIKOS Shaip Ahmeti www.ahikos.com 

5 LUMI Zenel Kelmendi www.lumi-ks.com 

6 SHEHU Kreshnik Shehu www.shehu-ks.com 

7 UKAJ Enver Ukaj www.ukaj.com 

8 ALBED Miftar Veseli https://albedfurniture.com/ 

9 BERTO Bekim Bashkim Krasniqi www.ciao-berto.com 

10 ELNOR Sheqer Ukaj www.elnor.eu 

11 LESNA INDESIGN Bashkim Deshishku www.lesnaindesign.com 

12 TIKI Adriatik Bytyqi www.tiki-ks.com 

13 WOOD PRODUCT Adil Kryeziu  

14 KOSOVA MODEL Milaim Sopaj www.kosova-model.com 

15 MOBILE DEKOR Mentor Zekaj www.mobiledekor.com 

16 GREEN HOUSE Nazmi Mehmetaj www.greenhouse.immo 

17 MOBILE KARAGAQ Ferhad Zeqiri www.mobilekaragaq.com 

18 DARDANIA MODEL Imri Sopaj; Liridona Sopaj www.dardaniamodel.eu 

19 A&E COMPANY Emir Hasanaj  

20 DIJAMANTI Njazi Kastrati www.diamant-ks.com 

21 LESNA SHPK Bekim Deshishku;Albinot Mahmuti www.lesna.net 

22 EURO ART Enver Haziri www.euroart-mobileria.com 

23 GRANITI Bajram Lumi www.graniti-ks.com 

24 KOBA Zenun Bajrami www.koba.trennsysteme.de 

25 EMKA Pajtim Sopaj www.emka-eu.com  

26 LONI DEKOR Faton; Fidan Hyseni www.lonidekor.com 

27 CASA ITALIA Bekim Lumi www.casaitalia-ks.com 

28 GETECHGROUP Alajdin Beqiri www.getechgroup.co 

29 ANSEL Hashim Deshishku www.lesna.net 

30 OXA GROUP Driton Salihu www.oxa-group.com 

31 BIZZARRO Suzana Harxhi www.bizzaro.com 

32 NR WOODWORK Nexhdet Dreshaj www.nr-woodwork.com 

33 ARTDESIGN Shemi Llapashtica www.artdesignks.com 

34 CANDEO L.L.C. Besjana Kajtazaj www.candeofurniture.com 

35 BEHARI Bujar Rama www.behari-ks.com 

36 DIVANI Muhamet Spahiu www.divanidesign.com 

37 DECO U.D. Bujar Reshani www.decohomefurniture.com 

38 TEDES Arianit Kastrati www.tedescontract.com 

39 TEFIK CANGA Kushtrim Shahini www.tefikcanga.com 

40 CASSI Habib Saraçi www.oxa-group.com 

41 SOFA Mentor Berisha www.divanidesign.com 

42 VATER 1954 Shkelqim Ajazaj www.vater1954.com 

43 MERCOM COMPANY Vigan Elshani 
www.mercomcompany.com 

44 MAHAGONI Arian Hoxhaj www.mahagoni-ks.com 

45 WOOD WEAVER Kenan Hoxha mobileria_roberti 

46 MOBIN Sami Arifaj www.mobin-rks.com 

47 ROYAL MOBILERIA Besnik Ramaj www.mobileroyal.biz 

48 AGRO GROUP Arlind Tahirukaj n/a 

49 GREATWOOD Fidan Baca www.greatwood.ks 

50 1T GROUP Enisa Puka www.gg-exclusive.com 

51 TREVENTI/doors Valjet Gerguri www.treventigroup.com 

52 POSH HOME Besnik  www.posh-home.eu 

53 DI CASA HOME Dion www.dicasahome.com 

54 LIRA GROUP Zana Shala  

55 Ks GROUP Xhevdet Kabashi www.ksgroupi.com 

56 SI-MAC Kreshnik Shehu  

57 MOBILERIA NOLI Albnor Susuri FB dh4e Instagram 

58 ANTRACIT Blerim Oseku www.antracit.net 

59 METALTECHKS Evelina Ternava www.metaltechks.com 

60 FORUM Agim Shoshi n/a 

61 MOBILERI PRISHTINA Rizah Hasani n/a 

62 LESNA TRADE Hashim Deshishku n/a 

63 ENTERI Alban Zabeli www.enteri.biz 

64 AMW INTERIORS Artan Morina www.amw-interiors.com 

65 DWS LLC Butrint Dvorani  

66 EUROMODEL Elmaz Elshani www.euromodel-ks.com 

67 DPZ PISHA Besim Ramaj n/a 

68 NIKA ENTERIER Bashkim Nika www.nikaenterier.eu 

69 LINE GROUP Florent Spahija www.linegroup-ks.com 

70 VEFA DÉCOR Burhan Rrmoku www.vefadecor.com 

71 HOTI Shkelqim Hoti www.facebook.com/hbahhoti 

72 PROMOBI Shkelzen Avdyli www.promobi-ks.com 

73 KASHTANJEVA DEKOR Ismet Asllani 

www.facebook.com/kashtanjeva.dekor1/locale=d

e_DE 

74 DOQI Sejdi Ademi www.doqi-ks.com 

75 MOBILERIA RILINDI-F Rilind Zymeri www.rilindi-furniture.com 

76 ILIRI SLO  Lulzim Imeri n/a 

77 LONI GLASS Arben Rexhepi  

78 ORENDI SHPK Yllka Vejsa  

79 P.P. Wood Design Dusan Mladjovic  

80 STIL Dekor Abdula Adzija www.binni.biz 

 
 


